
P. nr.127/18
NË EMËR TË POPULLIT

GJYKATA THEMELORE NË GJAKOVË, Departamenti i përgjithshëm penal, gjyqtarja Ilirjana Hoti, me sekretaren juridike Flutur Nagavci, në lëndën penale kundër të akuzuarit I. Sh.     nga fsh. R. K-Gjakovë,për shkak të veprës penale kanosje  nga neni 185/2 të KPRK-së, sipas Aktakuzës të Prokurorisë Themelore në Gjakovë, PP.nr.1723/17 të dt.15.02.2018, pas mbajtjes së shqyrtimit gjyqësor  më datë 13.09.2018, në prezencën e përfaqësuesit të Prokurorisë – Prokurorit Bajram Kryeziu  ,te dëmtuarit I. Sh.   dhe të akuzuarit I. Sh.   , mori dhe të njëjtën ditë publikisht shpalli këtë:
A K T G J Y K I M
I akuzuari I. SH.    nga fsh. R. K Gjakovë ,i biri i J    dhe i nënës N.  e gjinisë D. , data e lindjes ..., ka te kryer shkollën e  mesme,  i pa punë  ,i gjendjes se dobët ekonomike , shqiptar  ,shtetas i R. Kosovës , i martuar atë i 3 fëmijëve , me nr.ID .... 

Bazuar në nenin 363 par. 1 nën par. 1.1 të KPPK-së:
REFUZOHET AKUZA
Se  :
- me dt. 13.10.2017 ,rreth orës 19.45 min., seriozisht   e kanos  personin tjetër me fjalë ,vepra apo gjeste se do ti shkaktojë ndonjë te keqe ,ashtu qe pas një  mosmarrëveshje lidhur me energjinë elektrike ne trafo ne fsh. R. K Gjakovë, e ka thirr ne telefon te dëmtuarin I. Sh nga fsh R. duke u kanosur  me fjalët se “do te vras ,se shpëtove njëherë tani me nuk ke shpëtim se askush nuk mund mua te me ndal energjinë elektrike ne R.” me çka ka shkaktuar tek i njëjti fjalë shqetësimi dhe kërcënimi serioz për jetën dhe trupin e tij .
-me çka do te kishte kryer veprën penale kanosje nga neni 185/2 te KPRK-ës .
Shpenzimet e procedurës penale, bien në barrën e mjeteve buxhetore të Gjykatës.
A r s y e t i m
       Prokuroria  Themelore në Gjakovë, me aktakuzën PP.nr.1723/17 të dt.15.02.2018, e ka akuzuar të akuzuarin I. Sh. nga fsh. R. ,  për shkak të veprës penale kanosje    nga neni 185/2 të KPRK-së. 

Prokurori i shtetit Bajram Kryeziua , gjate shqyrtimit fillestar  të mbajtur  me dt. 13.09.2018, lexoi aktakuzën PP.nr.1723/17 të dt.15.02.2018 dhe deklaroi se mbetet në tërësi pranë aktakuzës edhe bene përmirësimin e te dhënave personale te akuzuarit si ne  procesverbal.

I akuzuari  I. Sh.   ,gjate shqyrtimit fillestar  ,deklaroi se e pranon ne tërësi fajësinë sipas aktakuzës me te cilën pandehet duke i ditur edhe me pare pasojat e pranimit te fajësisë  dhe atë ne mënyrë vullnetare dhe pa presion shtojë se jam penduar për veprimet e mija te kryera ne afekt ,  për çka edhe ne çdo kohë e edhe sot kërkojë falje nga i dëmtuari  për veprimet e mija , premtojë se një veprim i tillë nuk do te përsëritet dhe do te jem me i kujdesshëm  , me te dëmtuarin jemi ne raporte familjare dhe asnjëherë me pare nuk kemi pasur ndonjë konflikt dhe tani jemi pajtuar mes veti ,andaj i propozoi gjykatës qe duke marr parasysh rrethanat lehtësuese si pranimi i fajësisë , premtimi se ne te ardhmen do te jem me i kujdesshëm dhe nuk do te përsëris një veprim te tillë , gjendjen e dobët ekonomike, si dhe faktin se me pare nuk kam ra ndesh me ligjin te me shqiptojë një dënim me te butë.

         I dëmtuari I. Sh. deklaroi se nuk e kundërshton pranimin e fajësisë nga ane te akuzuarit  por                          me qene se me te njëjtin jemi edhe ne raporte familjare dhe i njëjti ka kërkuar falje dhe kemi mardhënje te mira tërhiqem nga ndjekja penale ndaj këtu  te akuzuarit I. Sh. .

           Prokurori i shtetit Bajram Kryeziu deklaroi se duke u bazuar ne nenin 185 /5  te KPRK-ës , ku parashihet se kjo procedurë penale për këtë vepër fillohet sipas propozimit te palës se dëmtuar ,e me qe këtu i dëmtuari nuk i bashkëngjitë ndjekjes penale dhe nuk ka kërkesë pasurore juridike tërhiqem nga ndjekja penale me qene se edhe pala e dëmtuar ka hekur dore nga ndjekja penale ndaj këtu te akuzuarit. 

Pasi që Prokurori është tërhequr nga ndjekja penale ndaj të akuzuarit, Gjykata në bazë të nenit  363 par. 1 nën par. 1.1 të KPPK-së, vendosi si në dispozitiv të këtij Aktgjykimi.

           Vendimi mbi shpenzimet e procedurës penale, është marrë konform nenit 454 par. 1 të KPPK-së.

GJYKATA THEMELORE NË GJAKOVË

P. nr. 127/18  të dt. 13.09.2018.
Sekretarja juridike,                                                                    Gj y q t a r j a,

Flutur Nagavci                                                                                  Ilirjana Hoti 
KËSHILLA JURIDIKE: Kundër këtij Aktgjykimi është e lejuar ankesa në afat prej 15 dite, nga 

                                            dita e marrjes së këtij Aktgjykimi, Gjykatës së Apelit në Prishtinë, 

                                            nëpërmjet të kësaj Gjykate. 

